
Sendinefndin


Í sendinefndinni sátu af hálfu stjórnvalda Gylfi Kristinsson, skrifstofustjóri Félags- og tryggingamálaráðuneytisins og Kristinn Árnason sendiherra auk starfsmanna fastanefndarinnar í Genf. Af hálfu samtaka verkafólks sóttu þingið Magnús M. Norðdahl, lögfræðingur ASÍ. Genfarskólann sátu þau Friðrik Atlason frá BSRB (SFR) og Guðni Gunnarsson frá ASÍ (VM) en Maríanna Traustadóttir, sérfræðingur ASÍ í jafnréttismálum var kennari við skólann. Af hálfu atvinnurekenda sóttu þingið Hrafnhildur Stefánsdóttir og Jón H. Magnússon, lögfræðingar Samtaka atvinnulífsins. 
Megin málefnin
1. Atvinnumál. Ein umræða og fyrsta reglulega umræða í samræmi við ályktun ILO þingsins 2008 um „Félagslegt réttlæti fyrir sanngjarna hnattvæðingu“.
2. HIV / AIDS. Önnur umræða, reglusetning.   
3. Sanngjörn vinnuskilyrði hjúa. Almenn umræða með það hvort setja skuli  formlegar reglur á þessu sviði, annað hvort í formi samþykktar eða tilmæla.

4. Framkvæmd samþykkta.

1. Atvinnumál. 
  
Magnús M. Norðdahl sat í þessari nefnd en hann var jafnframt talsmaður Norrænu verkalýðshreyfingarinnar í henni. Fyrir nefndinni lá skýrsla stofnunarinnar þar sem teknar voru saman niðurstöður úr könnun á framkvæmd allra samþykkta ILO sem varða atvinnumál. Vinnulag var þannig að fyrstu vikuna voru almennar umræður um efni þeirrar skýrslu. Í annarri viku þingsins var skipuð þríhliða samninganefnd til þess að koma með endanlega tillögu að yfirlýsingu. Verkalýðshreyfingin átti 5 fulltrúa í henni var Magnús M. Norðdahl kjörinn einn þeirra. Samningahópur verkalýðshreyfingarinnar var leiddur af Sharan Burrow frá Ástralíu sem nú hefur tekið við stöðu framkvæmdastjóra ITUC. Samninganefndin fundaði frá morgni til kvölds og stundum fram eftir nóttu. Samkomulag tókst um niðurstöður og eru þær mjög ítarlegar. Í þeim er fjallað um ástand og horfur í atvinnumálum og mikilvægi atvinnusköpunar eftir hrun fjármálamarkaða, hvað gera megi til þess að auka framleiðni, lífskjör og félagslegt réttlæti auk þess sem ILO hvetur til aukinnar samvinnu og samræmis á milli alþjóðastofnana og þess að aðildarríkin setji atvinnumál á oddinn í viðskipta og fjárfestingastefnu sinni.  
Niðurstöður 
2. HIV / AIDS. Seinni umræða, reglusetning.   
Nefndin varð sammála um að leggja fyrir þingið tillögu að nýjum tilmælum, Tilmæli nr. 200 varðandi HIV og AIDS í heimi vinnunnar ( Recommendation concerning HIV and AIDS and the world of work ). Auk þess sem þar er að finna almennar yfirlýsingar um mikilvægi þess að viðurkenna HIV/AIDS sem raunverulegt vandamál vinnandi fólks víða um heim, er fjallað um þær aðgerðir sem stjórnvöld geta gripið til m.a. hvað varðar reglusetningu og stefnumótun auk þess sem fjallað er um mikilvægi þess að ganga ekki að grundvallarréttindi þess launafólks sem líður af HIV/AIDS. 

Niðurstöður.
3. Sanngjörn vinnuskilyrði hjúa ( Decent work for domestic workers ) 
Þetta mál hefur áður verið til umræðu á þingum ILO án þess að sátt hafi tekist um hvort eða hvernig skuli standa að því að bæta réttindi þeirra milljóna sem hafa framfæri sitt af launaðri vinnu á heimilum víða um heim. Störfum þessa þings lauk þannig, að ákveðið var að setja á dagskrá 100 þings ILO 2011, fyrri umræðu um nýja samþykkt og ný tilmæli á þessu sviði. Ljóst er fyrirfram að þetta verður erfið og flókin vinna m.a. vegna erfiðleika í skilgreiningu og einnig og ekki síður vegna þess hversu sérstök þessi störf eru vegna starfsaðstæðna viðkomandi launafólks sem að jafnaði býr og starfar á heimili launagreiðanda síns. 

Niðurstöður

4. Nefnd um framkvæmd Samþykkta.
Fjallað var um brot 26 ríkja á 21 samþykkt ILO.  Niðurstöður.

Genfarskólinn. 
Genfarskólinn, er skóli á vegum norrænu verkalýðshreyfingarinnar sem haldinn er í tengslum við þing Alþjóðavinnumálastofnunarinnar. Íslensku þátttakendurnir tóku virkan þátt í starfi skólans ásamt 30 öðrum nemendum frá hinum Norðurlöndunum. Nemendur fylgdust með störfum mismunandi nefnda þingsins, fengu fyrirlestra um starfsemi ILO og samtarf við aðrar alþjóðastofnanir. Unnið var í ákveðnum málefnahópum og í lok þingsins skilaði hver hópur skýrslu um þann málaflokk sem hann valdi að  fylgja eftir á meðan á þinginu stóð. 

· Nánari upplýsingar um Genfarskólann er hægt að finna á meðfylgjandi slóð. 

Genfarskólinn 

